
Ambasadorë të vendeve të
Bashkimit Evropianë në
Prishtinë i kanë bërë thirrje
Kosovës t’i “bëjë detyrat” dhe
ta shfrytëzojë “mundësinë e
re” në përpjekjet e saj për t’u

anëtarësuar në bllokun
evropian. Duke folur në një
konferencë në Prishtinë, e
titulluar “Kosova drejt
Bashkimit Evropian: Rruga
drejt një zgjidhjeje”, shefi i

zyrës së BE-së, Aivo Orav,
ambasadori gjerman Jorn
Rohde dhe ai francez Olivier
Guerot, thanë se Kosova tani
ka një “dritare të hapur” në
rrugën e saj drejt BE-së 

ATHINË, 28 MAJ - Greqia ka
përgatitur një projektligj që do
të përfshijë dënime më të
ashpra për azilkërkuesit të cilëve
u është refuzuar kërkesa dhe do
ta përshpejtojë kthimin në
shtetet e tyre të origjinës, tha
kryeministri grek Kyriakos
Mitsotakis më 28 maj.
Greqia ishte në epiqendër të
krizës me migrantë më 2015-
2016, kur më shumë se 1 milion
persona u larguan nga lufta dhe
varfëria në Lindjen e Mesme
dhe Afrikë dhe shkuan në
Evropë.
Rritja e numrit të azilkërkuesve
nxiti thirrjet që shtetet në kufirin
jugor të Evropës, sikurse Greqia
dhe Italia, t’i forcojnë kufijtë e

tyre. Që atëherë numri i
azilkërkuesve ka rënë, por
migracioni mbetet një çështje e
ndjeshme politike në Greqi dhe
Mitsotakis është zotuar se do ta
ashpërsojë qëndrimin e tij.
“Dënimet do të jenë më të rënda
për ata që hyjnë në shtet në
mënyrë të paligjshme ose
qëndrojnë në vendin tonë nëse
kërkesa e tyre për azil është
refuzuar”, tha Mitsotakis gjatë
mbledhjes së ekzekutivit të
mërkurën, ku u diskutua për
projektligjin e ri për migracionin
e paligjshëm.
Mitsotakis tha se projektligji do
të synojë përshpejtimin e
kthimeve përmes një
“mekanizmi më efektiv dhe të

drejtë”. Rregulloret do të duhet
të miratohen nga Parlamenti
përpara se të hyjnë në fuqi.
Fluksi e migrantëve drejt
Greqisë ra për 30 për qind në

katër muajt e parë të këtij viti
krahasuar me një vit më parë,
pasi më pak njerëz hynë
përgjatë kufirit lindor me
Turqinë. Megjithatë, mbërritjet

nga deti nga Libia në ishujt e
largët të Kretës dhe Gavdosit
janë rritur ndjeshëm muajt e
fundit, përgjatë një rruge të re
trafikimi në Detin Mesdhe.
Mijëra azilkërkues, kërkesat e të
cilëve janë refuzuar, ndodhen të
bllokuar në Greqi.
Për t’i përshpejtuar proceset e
azilit dhe për ta ulur presionin
mbi sistemet e azilit, Komisioni
Evropian propozoi javën e
kaluar ndryshimin e
legjislacionit evropian për t’u
lejuar shteteve anëtare t’i
dëbojnë azilkërkuesit e refuzuar
nëse ata mund të dërgohen në
një vend të tretë që
konsiderohet i sigurt nga blloku
evropian.

Greqia ashpërson ligjet për azilkërkuesit

KIEV, 28 MAJ - Rusia i ka
grumbulluar më shumë se 50
000 trupa - përfshirë disa nga
forcat e saj të stërvitura më së
miri - pranë rajonit verilindor të
Sumit në Ukrainë, tha presidenti
ukrainas Volodymyr Zelensky.
Megjithatë, Zelensky theksoi se
Kievi ka ndërmarrë masa për ta
parandaluar ushtrinë ruse të
kryejë një ofensivë të madhe me
këta trupa.
Grumbullimi i trupave ndodh në
një kohë kur Rusia duket se po
përgatitet për një ofensivë verore
në Ukrainë, pavarësisht se Kievi
pret nga ajo ta paraqesë një
memorandum me kushtet e saj
për t’i vazhduar bisedimet për
armëpushim.
Sumi shtrihet përgjatë rajonit rus
të Kurskut, ku Ukraina më parë
kishte pushtuar dhe mbajtur një
pjesë të territorit rus për disa

muaj, para se të tërhiqej
pothuajse tërësisht muajin e
kaluar, edhe pse Kievi thotë se
ende mban disa zona të vogla
atje. “Forcat e tyre më të mëdha,
më të forta ndodhen tani në
frontin e Kurskut”, tha Zelensky
për gazetarë. “Qëllimi i tyre është
t’i largojnë trupat tona nga rajoni

i Kurskut dhe të përgatiten për
ofensivë ndaj rajonit të Sumit”,
shtoi ai.
Putini ka thënë se dëshiron ta
krijojë një “zonë të sigurisë”
përgjatë kufirit të Rusisë me
Ukrainën.
Zelensky tha se beson që Rusia
synon t’i marrë rreth 10

kilometra territor thellë brenda
Ukrainës.
Rusia ka kapur së paku katër
fshatra kufitare në rajon kohët e
fundit dhe ka përparuar ngadalë
gjatë javëve të fundit në disa
pjesë të vijës së frontit në
Ukrainën lindore pranë qytetit
Kostiantinivka. Megjithatë,
presidenti ukrainas tha se rusët
janë zmbrapsur nga ajo zonë me
rreth 4 kilometra gjatë dy ditëve
të fundit.
Zelensky tha në një konferencë
për shtyp se qeveria e tij është e
gatshme për bisedime të
mëtejshme për paqe në çdo
format. Ai tha se rundi i
ardhshëm pritet të zhvillohet në
nivel teknik, por ai vetë është i
gatshëm për një takim trepalësh
me presidentin amerikan,
Donald Trump, dhe presidentin
rus, Vladimir Putin.

Ai shtoi se nuk dëshiron që
Shtetet e Bashkuara të largohen
nga procesi i paqes për
Ukrainën, siç kanë kërcënuar të
bëjnë nëse nuk arrihet përparim.
Ukraina dhe Rusia këmbyen nga
1 000 të burgosur secila pas një
takimi të delegacioneve të dy
vendeve në Stamboll gati dy javë
më parë, i cili nuk solli
armëpushim, që kërkohej nga
Ukraina, ShBA-ja dhe Evropa.
Zelensky tha se i sheh Turqinë,
Vatikanin dhe Zvicrën si vendet
më të mundshme për negociata
të mëtejshme me Rusinë.
Ai theksoi se Rusia ka sugjeruar
që bisedimet të zhvillohen në
Bjellorusi - një propozim që
Kievi e konsideron të pasinqertë
dhe të pamundur, pasi trupat
ruse përdorën këtë vend si
trampolinë për pushtimin e
Ukrainës në vitin 2022.

Zelensky thotë se Rusia i ka mbledhur mbi 50 000
trupa për një ofensivë në verilindje të Ukrainës

UASHINGTON, 28 MAJ - Presidenti i
Shteteve të Bashkuara, Donald
Trump, e ka kritikuar ashpër
sërish udhëheqësin e Kremlinit,
Vladimir Putin, pasi Rusia e
përmbylli një fushatë
bombardimesh treditore më 26
maj me sulmin më të madh ajror
të luftës mbi trevjeçare.
Trumpi tha se deri tani e ka
“mbrojtur” Rusinë nga masa të
dhimbshme të pazbuluara, por la
të kuptohej se po humb durimin
pasi Putini po vazhdon t’i
shpërfillë thirrjet e tij për
armëpushim. “Ajo që Vladimir
Putini nuk e kupton është se, po
të mos isha unë, shumë gjëra të
këqija do t’i kishin ndodhur
tashmë Rusisë - dhe e kam fjalën
për gjëra vërtet të këqija. Ai po
luan me zjarrin!”, tha Trumpi më
27 maj në “Truth Social”.
Zyrtari rus i sigurisë, Dmitry

Medvedev, iu përgjigj kritikave të
Trumpit duke aluduar në Luftën e
Tretë Botërore. “Sa i përket fjalëve
të Trumpit se Putini ‘po luan me
zjarrin’ dhe për ‘gjëra vërtet të
këqija’ që mund t’i ndodhin
Rusisë - unë e njoh vetëm një gjë
vërtet të keqe: Lufta e Tretë
Botërore. Shpresoj që Trump ta
kuptojë këtë!” shkroi Medvedev
në X.
Presidenti i Ukrainës, Volodymyr
Zelensky, tha se Rusia i hodhi më
shumë se 900 raketa në Ukrainë
gjatë një bombardimeve treditore,
që përfunduan më 26 maj.
Trembëdhjetë civilë u vranë në
sulmet e 25 majit.
Moska tha se kishte goditur vetëm
“caqet ushtarake” në Ukrainë.
Sulmi i 26 majit ishte më i madhi
që nga fillimi i pushtimit rus mbi
tri vjet më parë. Sulmi ndodhi një
ditë pasi Trumpi shkroi në rrjete

sociale se Putini ishte “plotësisht i
çmendur”.
Autoritetet ruse njoftuan
mbrëmjen e 27 majit se Ukraina
kishte kryer një sulm të madh me
dronë kundër Rusisë. Sipas tyre,
mbrojtja ajrore e vendit shkatërroi
112 dronë ukrainas gjatë sulmit.
Para sulmit treditor të Rusisë,
grupi i G7-s dhe Kongresi
amerikan e kishin shtyrë
administratën të vendoste
sanksione ndaj Rusisë për
mospranimin e armëpushimit të
menjëhershëm 30-ditor.
Kongresi, i kontrolluar nga

republikanët e Trumpit, ende nuk
e ka çuar për votim projektligjin
më të fundit për sanksione ndaj
Rusisë.
Kur u pyet javën e kaluar pse nuk
vendosen sanksione ndaj Rusisë
pasi Putini sërish e shpërfilli
thirrjen për armëpushim, Trump
tha se kjo do ta largonte
udhëheqësin e Kremlinit në një
kohë kur ai ndiente se po bënte
përparim.
Sergei Zhuk, profesor në
Universitetin Ball State dhe
ekspert për Rusinë dhe Ukrainën,
tha se nuk pret që komentet e
Trump në rrjetet sociale të sjellin
veprime konkrete. “Do të mbeten
në nivelin e kritikave në rrjetet
sociale dhe kaq”, tha Zhuk, i cili
është gjithashtu hulumtues në
Qendrën Woodrow Wilson në
Uashington. “Putini e kupton se
administrata e re amerikane nuk

do të reagojë aktivisht ndaj
këtyre sulmeve”, tha Zhuk për
REL.
Trumpi e ka bërë përfundimin e
luftës në Ukrainë prioritet
kryesor të politikës së jashtme që
kur mori detyrën më shumë se
katër muaj më parë. Në mars, ai
u bëri thirrje të dyja palëve ta
pranojnë menjëherë një
armëpushim 30-ditor.
Zelensky e mbështeti thirrjen e
Trumpit, por Putini nuk e pranoi,
duke kërkuar që Ukraina
fillimisht t’i pranojë disa kushte,
përfshirë tërheqjen e trupave
nga territori i saj. Kjo ishte e
papranueshme për Kievin.
Ekspertët thonë se Putini nuk
është i interesuar ta përfundojë
luftën tani sepse beson se po e
fiton atë dhe ende nuk ka i
përmbushur synimet kryesore të
saj.

Trumpi thotë se Putini ‘po luan me zjarrin’ 
pas sulmeve vdekjeprurëse në Ukrainë

Faton DËRMAKU

PRISHTINË, 28 MAJ - Ministri në
detyrë i Mbrojtjes, Ejup
Maqedonci, ka folur të
mërkurën për “Defender Europe
25”, duke theksuar se është
ushtrimi më i madh që Ushtria e
Shteteve të Bashkuara të
Amerikës realizon në
kontinentin e Evropës. 
Ai ka theksuar se ushtrimi
“Defender 25” po shtrihet në tri
zona gjeografike të Evropës: në
Evropën veriore, Evropën
qendrore dhe Evropën
juglindore ku bën pjesë edhe
Kosova. “Në tri këto zona
ushtrimet po zhvillohen në

kuadër të ‘Defender 25’. Janë
angazhuar 25 000 ushtarakë nga
29 shtete të NATO-s dhe
vendeve partnere. Në zonën e
Evropës juglindore po marrin
pjesë 12 000 ushtarakë nga 19
shtete. Republika e Kosovës
është vend nikoqir në mesin e
18 vendeve nikoqire dhe Forca e
Sigurisë së Kosovës po merr
pjesë me përafërsisht 1 000
trupa në ushtrimet që do të
zhvillohen në Kosovë, Shqipëri,
Kroaci dhe Maqedoni të Veriut”,
ka thënë Maqedonci.
Ai ka deklaruar se Republika e
Kosovës është vendi i
përzgjedhur nga Ushtria e
Shteteve të Bashkuara të
Amerikës ku është vendosur

komanda e Divizionit 28 të
këmbësorisë. “Nga baza e FSK-
së në Aeroportin e Gjakovës, kjo
komandë taktike amerikane po
udhëheq të gjitha brigadat në
regjionin e Evropës Juglindore.
Përveç komandës së Divizionit
28 në Zonën e Trajnimit në
Babaj të Bokës, njësiteve të FSK-
së iu bashkëngjitën edhe njësi
ushtarake të Gardës së IOWA,
njësi dhe personel nga
Republika e Shqipërisë,
Republika e Kroacisë,
Maqedonia e Veriut dhe
Bullgaria”, është shprehur
Maqedonci, duke shtuar se
pjesa e ushtrimit që zhvillohet
në Kosovë do të zgjasë deri më 9
qershor dhe do të zhvillohet në

pjesën perëndimore të vendit
tonë. “Gjatë këtij ushtrimi
njësitë e FSK-së po zhvillojnë
operacione sulmuese,
mbrojtëse dhe të stabilitetit. Në
ushtrim do të ketë edhe qitje me
zjarr të vërtetë me sistemet e
armëve të blera dhe që po
vazhdojnë të blihen nga Qeveria
e Kosovës për ushtrinë tonë.
Republika e Kosovës dhe
institucionet e saj po
dëshmojnë që janë të afta për të
mikpritur dhe për të organizuar
në territorin e saj ushtrime
komplekse që kërkojnë
planifikim, organizim dhe
mbështetje të nivelit shumë të
lartë”, ka pohuar ministri i
Mbrojtjes, Ejup Maqedonci.

Ministria e Mbrojtjes e
Shqipërisë ka bërë me dije se
Forca Ajrore Shqiptare është
angazhuar në stërvitjen
ndërkombëtare “Defender
Europe 25”, duke luajtur rol kyç
në ndërtimin e një force
shumëkombëshe të aftë për të
vepruar në mjedise komplekse
operacionale. “Forca Ajrore
Shqiptare është angazhuar në
stërvitjen ndërkombëtare
‘Defender Europe 25’, duke
luajtur një rol kyç në ndërtimin e
një force shumëkombëshe të
aftë për të vepruar në mjedise
komplekse operacionale. Për
herë të parë në një stërvitje të
tillë është përfshirë detashmenti
i mjeteve ajrore pa pilot në këtë
nivel. Nga kërkim-shpëtimi me
helikopterët Cougar dhe
Blackhawk të Bazës Ajrore Farkë,
deri te mbështetja e
operacioneve tokësore dhe
gatishmëria për evakuime
mjekësore Medevac/Casevac.
Bashkëpunimi rajonal dhe
koordinimi me institucione
civile si Albcontrol dhe partnerë
ndërkombëtarë si FSK në
Kosovë, e bën këtë stërvitje një
hap të rëndësishëm për rritjen e
sigurisë dhe gatishmërisë në
rajon”, ka njoftuar Ministria e
Mbrojtjes e Shqipërisë.

FSK-ja PO MERR PJESË ME 1 000 TRUPA NË
USHTRIMET E “DEFENDER EUROPE 25”

OVLUÇK-ja REAGON NDAJ DEKLARATËS SË TRENDAFILOVËS:
NUK KA RREZIK PËR DËSHMITARËT NË KOSOVË, GJYKATA

SPECIALE MUND TË FUNKSIONOJË KËTU
PRISHTINË, 28 MAJ - Organizata e
Veteranëve të Luftës së Ushtrisë
Çlirimtare të Kosovës ka reaguar
ndaj një deklarate të fundit të
bërë nga kryetarja e Gjykatës
Speciale, Ekaterina
Trendafilova.
OVLUÇK-ja ka hedhur poshtë
deklaratën e saj e cila tha se selia
e Gjykatës Speciale nuk mund të
jetë në Kosovë për shkak të
rrezikshmërisë për dëshmitarët.
OVLUÇK-ja e cilëson këtë
pretendim si të pavërtetë dhe të
pabazuar.
Në reagim OVLUÇK-ja thekson

se që nga viti 1999 në Kosovë
janë zhvilluar dhjetëra procese
gjyqësore ndaj ish-pjesëtarëve
të UÇK-së nëpërmjet UNMIK-
ut, EULEX-it dhe gjykatave
vendore, pa asnjë rast
sistematik të frikësimit apo
rrezikut për dëshmitarët. “Këto
procese kanë përfshirë hetime,
arrestime, gjykime dhe dënime
konkrete. Në asnjërën prej tyre
nuk është dëshmuar ndonjë rast
sistematik të frikësimit të
dëshmitarëve, aq më pak që të
ketë pasur rrezik për jetën e
tyre”, thuhet në reagim.

Organizata nënvizon se ky
realitet fakton qartë se ka
ekzistuar atmosferë për gjykime
edhe në Kosovë, madje edhe në
kohë shumë më të ndjeshme se
sot, menjëherë pas luftës, kur
emocionet dhe pasojat ishin
ende të freskëta. “Si rrjedhojë,
pretendimi se drejtësia për
UÇK-në mund të vendosej
vetëm jashtë Kosovës, bie ndesh
me të vërtetën faktike dhe me
përvojën që nga përfundimi i
luftës të proceseve që janë
zhvilluar në vendin tonë”,
thuhet në reagim.

Ushtrimi “Defender 25” po shtrihet në tri zona
gjeografike të Evropës: në Evropën veriore,
Evropën qendrore dhe Evropën juglindore, ku
bën pjesë edhe Kosova. Në tri këto zona
ushtrimet po zhvillohen në kuadër të “Defender
25” dhe janë angazhuar 25 000 ushtarakë nga 29
shtete të NATO-s dhe vendeve partnere. Në
zonën e Evropës juglindore po marrin pjesë 12
000 ushtarakë nga 19 shtete. Republika e
Kosovës është vend nikoqir në mesin e 18
vendeve nikoqire dhe Forca e Sigurisë së Kosovës
po merr pjesë me përafërsisht 1 000 trupa në
ushtrimet që do të zhvillohen në Kosovë,
Shqipëri, Kroaci dhe Maqedoni të Veriut

PRISHTINË, 28 MAJ - Ambasadorë
të vendeve të Bashkimit
Evropianë në Prishtinë i kanë
bërë thirrje Kosovës t’i “bëjë
detyrat” dhe ta shfrytëzojë
“mundësinë e re” në përpjekjet
e saj për t’u anëtarësuar në
bllokun evropian. Ndër detyrat
kryesore për të mbesin dialogu
me shtetin fqinj Serbinë, në
veçanti Asociacioni i
Komunave me Shumicë Serbe,
sipas tyre.
Duke folur në një konferencë
në Prishtinë, e titulluar
“Kosova drejt Bashkimit
Evropian: Rruga drejt një
zgjidhjeje”, shefi i zyrës së BE-
së, Aivo Orav, ambasadori
gjerman Jorn Rohde dhe ai
francez Olivier Guerot thanë se
Kosova tani ka një “dritare të
hapur” në rrugën e saj drejt
BE-së.
Kosova aplikoi për anëtarësim
në Bashkimin Evropian më 15
dhjetor të vitit 2022, por
kërkesa e saj nuk është
shqyrtuar ende dhe, si

rrjedhojë, ajo është vendi i
vetëm në Ballkan që ende nuk
e ka statusin e vendit kandidat.
“Tani ajo që presim shumë nga
Kosova është, së pari, të kemi
një partner. Po, kemi një
partnere, presidenten - por na
nevojitet edhe pushteti
ekzekutiv”, theksoi Orav në
konferencën e organizuar nga
Lëvizja FOL dhe Instituti i
Prishtinës për Studime Politike.
Ai shtoi se BE-ja ka “nevojë për
një partner me të cilin të flasim
për hapat e ardhshëm, si të
lëvizim më afër Bashkimit
Evropian. Shpresojmë shumë
që qeveria të formohet sa më
shpejt të jetë e mundur”.
Kosova po dështon t’i formojë
institucionet e reja pavarësisht
se kanë kaluar më shumë se tre
muaj nga zgjedhjet
parlamentare të 9 shkurtit, pasi
asnjë parti nuk e fitoi
shumicën për të qeverisur e
vetme.
Ambasadori gjerman Rohde
tha se tani që BE-ja ka një

përbërje të re - me Kaja Kallas
si kryediplomate e bllokut, dhe
Antonio Costa, kryetar i
Këshillit Evropian, Kosova
duhet të punojë për t’i
përmbushur kushtet për
anëtarësim. “Kemi një përbërje
të re në BE tani. Shfrytëzojeni
rastin. E keni një dritare të
hapur. Lutja ime përsëri është
bëjeni detyrat dhe
shfrytëzojeni këtë rast dhe këtë
e filloni duke formuar
institucionet e reja”, tha Rohde.
Rohde tha se Kosova nuk duhet
të shikojë gjithmonë çfarë bën
fqinji i saj, por duhet t’i “bëjë
detyrat” e veta. “Mendoj se
kemi nevojë edhe për mendësi
ndryshe. Dje fola me një anëtar
të qeverisë në detyrë, dhe i
thashë se ka shumë çështje në
lidhje me anëtarësimin në BE,
ndër to dhe çështja e përftimit
[të politikave] për vizat. Ai më
tha se Serbia nuk e bën, nuk e
bëjmë as ne” tha Rohde, duke
shtuar se “kjo nuk është
serioze”.
Ambasadori francez Guerot u
bëri jehonë komenteve të
Rohdes, duke thënë se Kosova
ka tani një mundësi të re për
anëtarësim në BE. “Në të
kaluarën ka pasur këso
mundësi që nuk u shfrytëzuan
dhe tani është edhe një tjetër e
cila nuk do të vijë më. Nevojitet
vullnet politikë nga të gjithë në
Kosovë, nga qeveria në largim,
apo në detyrë apo në ardhje,
dhe nga opozita. Për të mos e
humbur këtë mundësi duhet

dialogu i Brukselit me Serbinë
dhe reformat”, tha Guerot.
Ai theksoi se Kosova nuk është
e izoluar, “përveç nëse e izolon
veten”. “Si e izolon veten? Duke
mos i dëgjuar miqtë, duke
kultivuar qëndrime se vetëm
unë kam të drejtë, duke gjetur
të gjitha arsyet për mos t’i
respektuar zotimet. Lutja ime
është dëgjojeni miqtë tuaj,
Kallas dhe Costa ishin këtu,
ndërsa në Tiranë u takuan
[presidentja e Kosovës Vjosa]
Osmani dhe [presidenti
francez Emmanuel] Macron”,
tha ai.
Ambasadorët i bënë thirrje
Kosovës sërish ta themelojë
Asociacionin, si një nga detyrat
kryesore të saj në rrugën drejt
BE-së. “Një temë për të cilën të
gjithë flasin - por të cilën
politikanët këtu në Kosovë nuk
pëlqejnë ta përmendin - është
Asociacioni. Duhet të bëhet
dhe është më mirë të bëhet më
herët sesa më vonë, për të ecur
përpara. Mesazhi im është se
ne në BE jemi të gatshëm të
ecim përpara dhe shpresojmë
shumë që edhe Kosova do ta
bëjë të njëjtën gjë”, tha Orav.
Në tetor të vitit 2023 të
dërguarit e atëhershëm të BE-
së, ShBA-së, Francës,
Gjermanisë dhe Italisë ia
ofruan Kosovës dhe Serbisë një
draft-statut për Asociacionin e
Komunave me Shumicë Serbe,
por Kosova nuk ka pranuar ta
themelojë atë.
Kryeministri në detyrë i

Kosovës, Albin Kurti, nuk ka
pranuar ta dërgojë këtë draft-
statut për shqyrtim në
Gjykatën Kushtetuese të
Kosovës - veprim që do ta
shënonte hapin e parë drejt
krijimit të tij.
Presidentja Osmani tha në
mars se draft-statuti i
Asociacionit i hartuar nga BE-
ja nuk është në përputhje me
Kushtetutën e Kosovës dhe se
këtë ia ka thënë edhe të
dërguarit të BE-së për
dialogun, Peter Sorensen, gjatë
vizitës së tij në Prishtinë.
Guerot tha se Kosovë nuk
“duhet pyetur veten se çfarë do
të ndodhë nëse nuk bëhet
Asociacioni, por çfarë ndodh
nëse ai nuk bëhet. Përgjigjen
besoj e dini”.
Kosova dhe Serbia nuk kanë
zhvilluar asnjë raund të
dialogut politik që nga shtatori
i vitit 2023 për shkak të krizave
në veriun e Kosovës që rritën
tensionet mes dy vendeve. Prej
atëherë janë mbajtur vetëm
bisedime në nivel të
kryenegociatorëve.
Bashkimi Evropian ua ka bërë
me dije vazhdimisht Kosovës
dhe Serbisë së normalizimi i
marrëdhënieve fqinjësore
është kusht për secilën në
rrugën e tyre drejt integrimit.
Ato arritën marrëveshje për
rrugën drejt normalizimit të
marrëdhënieve në vitin 2023 -
nën ndërmjetësimin e BE-së,
por nuk e kanë zbatuar atë deri
më sot. (rel)

KOSOVËS I BËHET THIRRJE 
TA SHFRYTËZOJË ‘MUNDËSINË E RE’ 

NË RRUGËN DREJT BE-SË
Ambasadorë të vendeve të Bashkimit Evropianë
në Prishtinë i kanë bërë thirrje Kosovës t’i “bëjë
detyrat” dhe ta shfrytëzojë “mundësinë e re” në
përpjekjet e saj për t’u anëtarësuar në bllokun
evropian. Duke folur në një konferencë në
Prishtinë, e titulluar “Kosova drejt Bashkimit
Evropian: Rruga drejt një zgjidhjeje”, shefi i
zyrës së BE-së, Aivo Orav, ambasadori gjerman
Jorn Rohde dhe ai francez Olivier Guerot, thanë
se Kosova tani ka një “dritare të hapur” në
rrugën e saj drejt BE-së

PRISHTINË, 28  MAJ - Është
miratuar marrëveshja në
fushën e shërbimeve të
transportit ajror Kosovë - Arabi
Saudite. Siç bën me dije

Ambasada e Kosovës në Riad,
miratimi i saj nga ana e
Arabisë Saudite u bë të
martën. “Kryeministri i
Mbretërisë së Arabisë Saudite,

princi i kurorës, Mohammed
bin Salman Al Saud, dje në
mbledhjen e qeverisë e
miratoi marrëveshjen mes
Kosovës dhe Arabisë Saudite

në fushën e shërbimeve të
transportit ajror”. Marrëveshja
është nënshkruar në tetor
2024 në Prishtinë”, thuhet në
njoftimin e kësaj ambasade.

Miratohet marrëveshja në fushën e shërbimeve të transportit ajror Kosovë - Arabi Saudite

PRISHTINË, 28 MAJ - Instituti i
Kosovës për Drejtësi (IKD),
Lëvizja Fol dhe Iniciativa për
Progres (INPO) organizuan
tryezë të rrumbullakët me
rastin e publikimit të raportit
“Aplikimi i jurisprudencës së
Gjykatës Evropiane për të
Drejtat e Njeriut në Kosovë”.
Drejtori ekzekutiv i IKD-së,
Ehat Miftaraj, theksoi
rëndësinë që do të kishte
anëtarësimi i Kosovës në
Këshillin e Evropës, i cili, siç
tha, do të mundësonte
ratifikimin e dhjetëra
konventave dhe rritjen e
bashkëpunimit ndërkombëtar,
përfshirë edhe me shtetet që
ende nuk e njohin pavarësinë e
Kosovës. “Jam i sigurt që Zyra e
Këshillit të Evropës në Prishtinë
është duke e ndihmuar
Kosovën. I kam kushtuar
rëndësi faktit që nëse Kosova
do të bëhej pjesë e Këshillit të
Evropës do të kishim pasur
mundësi që brenda vitit të parë
pas anëtarësimit po të kishim
institucione të konstituara:
Kuvend dhe Qeveri, me
dhjetëra konventa t’i
ratifikojmë dhe t’i dërgojmë në
Këshillin e Evropës për
ratifikim. Kjo padyshim që do
t’i mundësonte Kosovës që të
kishte një rol shumë më të
madh, qoftë në aspektin

diplomatik ose në atë në
kuadër të bashkëpunimit
gjyqësor në raste penale”, tha
Miftaraj.
Ambasadori i Gjermanisë në
Kosovë, Joern Rohde, theksoi
rëndësinë e sundimit të ligjit
dhe qasjes në drejtësi si shtylla
të demokracisë, duke vlerësuar
përkushtimin e Kosovës ndaj të
drejtave të njeriut. “Një nga
shtyllat themelore të
demokracisë është e drejta për
qasje në drejtësi. Sundimi i ligjit
nuk është thjesht një koncept
juridik. Ai është themeli i çdo
shoqërie demokratike. Ai
siguron që qytetarët të mund
t’u besojnë institucioneve për të
mbrojtur të drejtat e tyre, për të
zbatuar ligjet në mënyrë të
drejtë dhe për të garantuar
llogaridhënien. Ky parim
qëndron në zemër të Këshillit të
Evropës. Ne pamë se çfarë po
bënte Këshilli i Evropës në
videon e fuqishme që u
transmetua. Ne e kemi
mbështetur këtë projekt të
Institutit të Kosovës për Drejtësi
dhe partnerëve të tij, sepse
përkushtimi i Kosovës ndaj të
drejtave të njeriut dhe
Konventës Evropiane për të
Drejtat e Njeriut meriton
inkurajim, ashtu edhe vëzhgim.
Ky projekt i ofroi të dyja. Ka
shumë gjetje inkurajuese.

Parimi i seancave gjyqësore
publike është respektuar në
masë të madhe. Të drejtat
gjuhësore të palëve janë
respektuar dhe pothuajse të
gjithë individët e përfshirë në
procedura kanë pasur
përfaqësim profesional ligjor.
Gjykatësit po punojnë me
përkushtim për të përmirësuar
zbatimin e parimit të barazisë
së palëve”, tha Rohde.
Gzim Shala, hulumtues i lartë
në IKD, tha se rastet gjyqësore
zgjasin mesatarisht 1 256 ditë
në shkallë të parë, duke shtuar
se shkelet e drejta për gjykim në
afat të arsyeshëm kohor. “Nëse
flasim për gjykimin brenda një
afati të arsyeshëm kohor, kjo
vazhdon me qenë e drejta që
më së shumti shkelet nga ana e
gjyqësorit. Duhet theksuar një
çështje: për nga ngarkesa që ka
më lëndë gjyqësori, ai e ka të
pamundur që të ofrojë drejtësi
brenda një afati të arsyeshëm
kohor”, tha Shala, duke shtuar
se një çështje që kanë analizuar
në shkresat e avokatëve del se
as avokatët nuk e aplikojnë
jurisprudencën e Gjykatës
Evropiane për të Drejtat e
Njeriut, përkundër faktit që
është e qartë që obligimi bie
mbi gjykatat. “Sikurse ta
aplikonin avokatët këtë
jurisprudencë do ta obligonin

gjykatën që të jepte përgjigje në
kontekst të Gjykatës Evropiane
për të Drejtat e Njeriut. Mirëpo
në rastet e analizuara, ne nuk
kemi evidentuar ndonjë rast që
shkresat e avokatëve,
kundërshtimet e të tjerë kanë
aplikuar jurisprudencat e kësaj
gjykate”, shtoi Shala.
Kryetari i Gjykatës Supreme,
Fejzullah Rexhepi, theksoi se
për më shumë se një dekadë
sistemi gjyqësor nuk ka
funksionuar normalisht dhe
gjyqtarët duhet të
përqendrohen në vendime që
përputhen me praktikat
evropiane. “Secili prej
gjyqtarëve e ka vëmendjen që
vendimi i tij duhet të jetë në
përputhje me Gjykatën
Evropiane. Nëse e shohim edhe
çështjen e kohëzgjatjes mund të
themi se kemi vonesa brenda
sistemit dhe bie ndesh me
kërkesat e Gjykatës Evropiane.
Pajtohem plotësisht tek
zvarritja: kemi pasur një sistem
që për 10 vjet nuk ka pasur
funksionim normal. Mund të
themi që sistemi nuk është në
gjendjen më të mirë. Gjyqtarët
duhet të fokusohen tek
vendimmarrjet dhe nuk duhet
të ketë vendime që bien në
ndesh me praktikat e Gjykatës
Evropiane. Sa i përket çështjes
së ndihmës juridike falas është

çështje e ministrisë. Ajo çka u
përmend: nëse e marrim
periudhën 2018-2024 tregon
mënyrën më të mirë të gjendjes
në sistem. Shumica e lëndëve
në gjykatë janë lëndë si rezultat
i papërgjegjësisë së
institucioneve të tjera”, tha
Rexhepi. 
Ndërsa ushtruesi i detyrës së
kryeprokurorit të Shtetit, Besim
Kelmendi, ngriti shqetësimin
për mungesën e buxhetit nga
qeveria, duke thënë se rritja e
numrit të gjyqtarëve nuk është
përcjellë me rritje të numrit të
prokurorëve. Sipas tij, kjo po
ndikon në cilësinë e
përfaqësimit të prokurorisë në
gjykata dhe në pamundësinë
për të mbuluar të gjitha seancat
gjyqësore. “Një gjë që na
shqetëson është çështja që
qeveria nuk ndan buxhetin e
kërkuar, që ne e shohim si të
nevojshëm. Kohët e fundit
është rritur numri i gjyqtarëve,
por jo e prokurorëve, për shkak
të buxhetit. Kemi një buxhet të
harxhuar për numër të
gjyqtarëve. Për fat të keq, nuk
kemi mundësi t’i mbulojmë të
gjitha këto seanca. Ne si
prokurorë nëse nuk mund të
arrijmë këto veprime ligjore,
atëherë cila është cilësia e
përfaqësimit tonë në gjykata
dhe në seanca”, tha Kelmendi.

‘APLIKIMI I JURISPRUDENCËS
SË GJYKATËS EVROPIANE PËR TË DREJTAT 

E NJERIUT NË KOSOVË’, THEKSOHET 
RËNDËSIA E ANËTARËSIMIT NË KE



06 AKTUALEE ENJTE, 29 MAJ 2025

RAHOVEC, 28 MAJ - Kryetari i
komunës së Rahovecit,
Smajl Latifi, në funksion të
forcimit të rendit dhe
sigurisë publike, ka
nënshkruar marrëveshje
bashkëpunimi me Postën e
Kosovës dhe Policinë e

Kosovës përmes drejtorit
rajonal të Policisë në
Gjakovë, kolonelit Lumni
Graishta, për shpërndarjen e
gjobave të trafikut rrugor në
adresat e qytetarëve. “Ky
shërbim synon të rrisë
efikasitetin në zbatimin e

masave ndëshkuese, të
përmirësojë transparencën
dhe të ndikojë drejtpërdrejt
në rritjen e ndërgjegjësimit
qytetar për respektimin e
rregullave në
komunikacion”, ka njoftuar
komuna e Rahovecit.

Komuna e Rahovecit nënshkruan marrëveshje bashkëpunimi me Postën dhe Policinë 

Faton DËRMAKU

PRISHTINË, 28 MAJ - Në Qendrën
Klinike Universitare të Kosovës,
në kuadër të një misioni
humanitar nga organizata
ndërkombëtare “Muntada Aid”,
me pjesëmarrjen e një ekipi të
specializuar të mjekëve nga
Turqia, po trajtohen 12 fëmijë
me probleme  të lindura në
zemër.
Në bashkëpunim të ngushtë
me Klinikën e Pediatrisë,
Klinikën e Kirurgjisë së
Fëmijëve, Klinikën e
Anestezionit dhe Klinikën e
Neonatologjisë, u realizua me
sukses ndërhyrja e parë e këtij

lloji në Ballkan, trajtimi
kirurgjikal i një të porsalinduri
me atresion të arteries
pulmonare, një gjendje e rëndë
kardiake që rrezikon jetën.
Falë përkushtimit të
profesionistëve tanë dhe
bashkëpunimit të frytshëm me
ekipin turk, ky intervenim i
ndërlikuar përfundoi me
sukses dhe i dha foshnjës
shansin për një jetë normale.
Ky operacion është pjesë e një
misioni humanitar që ka për
synim ofrimin e trajtimit për 12
fëmijë me sëmundje të rënda
kardiake, të cilët aktualisht po
operohen në QKUK, nga
kardiokirurgë dhe specialistë
nga Turqia.

ShSKUK shpreh mirënjohje të
thellë për kontributin e
organizatës “Muntada Aid”, për

përkushtimin dhe mbështetjen
e tyre në shërbim të fëmijëve
tanë, si dhe për mjekët turq që

po japin ekspertizën e tyre më
të mirë në këtë mision jetik.
“Veçanërisht falënderojmë
ekipin mjekësor nga Turqia dhe
mjekët tanë të përfshirë në këtë
sukses të madh, prof. dr. Ilker
Yucel, kardiolog, prof. dr. Halil
Demir, kardiolog, prof. dr.
Oktay Korun, kirurg kardiak, dr.
Abid Karagoz, anesteziolog dhe
dr. Ramush Bejiqi dhe ekipin
vendor të mjekëve dhe stafit
përcjellës. Emre Ozturk, teknik
i anesteziologjisë, Ercan Ersoy,
perfuzionist, Husnyie Kaya,
infermier i anestezisë dhe
kujdesit intensiv, Musa Turgut,
teknik i laboratorit të
kateterizimit”, ka njoftuar
ShSKUK-ja.

MJEKËT TURQ TRAJTOJNË 12 FËMIJË
ME PROBLEME TË LINDURA NË ZEMËR

PRISHTINË, 28 MAJ - Presidentja
e Kosovës, Vjosa Osmani, tash
e një kohë ka qenë cak i disa
kërcënimeve me jetë që kanë
ardhur në adresën zyrtare të
institucionit që ajo drejton. 
Grupi për Siguri dhe Barazi
Gjinore përmes një reagimi
për medie ka dënuar ashpër
kërcënimet me vdekje të bëra
së fundmi ndaj Osmani. “Akte
të tilla frikësimi dhe
kërcënime të kësaj natyre nuk
janë vetëm sulm ndaj

presidentes Osmani si person,
por edhe sulm ndaj
demokracisë, sundimit të ligjit
dhe parimit të paqes e
stabilitetit. U bëjmë thirrje
institucioneve shtetërore,
partive politike, shoqërisë
civile dhe mediave që të
ndërmarrin veprime të
menjëhershme dhe të
koordinuara për të mbrojtur
gratë në politikë dhe për t’u
siguruar që ato mund të
udhëheqin pa frikë”, thuhet në

reagimin e tyre. 
Grupi për Siguri dhe Barazi
Gjinore ka shprehur solidaritet
të plotë me presidenten
Osmani dhe ka rikonfirmuar
mbështetjen e palëkundur për
sigurinë, mbrojtjen dhe
dinjitetin e të gjithë zyrtarëve
publikë, pa dallim gjinie, që
shërbejnë me integritet dhe
përkushtim. “Nuk ka vend për
dhunë apo frikësim në
shoqëritë demokratike”,
thuhet në reagim.

KËRCËNIMET NDAJ PRESIDENTES OSMANI, GRUPI PËR
BARAZI GJINORE KËRKON VEPRIME TË MENJËHERSHME

ZKA-JA FUQIZON KAPACITETET PËR
AUDITIMIN E PAJTUESHMËRISË
PËRMES BASHKËPUNIMIT ME KPMG 
PRISHTINË, 28 MAJ - Zyra
Kombëtare e Auditimit (ZKA),
në bashkëpunim me KPMG,
mbajti trajnimin dyditor për
auditimin e pajtueshmërisë me
qëllim të fuqizimit të
kapaciteteve profesionale të
auditorëve për zbatimin e
praktikave të standardizuara
dhe efektive në këtë fushë.
Pjesëmarrësit u trajnuan mbi
konceptet kryesore të auditimit të
pajtueshmërisë, vlerësimin e
entitetit dhe mjedisit të tij të
kontrollit, vlerësimin e rrezikut
dhe kontrolleve, si dhe mënyrat e
përzgjedhjes së mostrave,
mbledhjes së provave dhe
hartimin e raportit të auditimit. 
Trajnimi përfshiu një kombinim
të prezantimeve teorike dhe
ushtrimeve praktike të bazuara

në raste studimi. Përmes
ushtrimeve praktike në grupe,
pjesëmarrësit patën mundësinë
t’i aplikojnë njohuritë e fituara si
dhe të diskutojnë më gjerësisht
qasjen praktike në proces të
punës.  
Në ditën e parë, fokusi ishte në

procesin e vlerësimit të rrezikut
dhe përgatitjen e memorandumit
të auditimit, ndërsa në ditën e
dytë u trajtua përzgjedhja e
mostrave, ekzekutimi i
procedurave të auditimit dhe
raportimi i të gjeturave dhe
rekomandimeve.

Kurti e pret Walkerin, 
e falënderon për rolin historik
për popullin e Kosovës
PRISHTINË, 28 MAJ - Kryeministri në detyrë, Albin Kurti, ka
pritur në takim ambasadorin William Walker, ish-shef i
Misionit Verifikues të OSBE-së, që po shoqërohej nga
bashkëshortja e tij. Në një takim miqësor, biseduan për
zhvillimet e fundit në vend, rezultatet e zgjedhjeve, punën e
institucioneve dhe sfidat e vendit e të rajonit. Kryeministri u
shpreh i lumtur që ta takojë e të bashkëbisedojë me
ambasadorin Walker, të cilin e falënderoi për rolin e tij historik
për popullin tonë dhe angazhimin e vazhdueshëm në
mbështetje të së vërtetës dhe drejtësisë.

PSE KAQ SHUMË ZHURMË 
PËR NJË RAST KORRUPTIV?

Shkruan: Hajdin ABAZI

Kosova është bërë njëmend sui
generis. Askund në vendet
demokratike nuk i dilet në
mbrojtje një ministri që
intervistohet për rast korrupsioni.
As në Kosovë nuk ka ndodhur, jo
kaq fuqishëm, sa po ndodh prej
vitit 2021 kur LVV-ja erdhi në
pushtet.
Në vend se t’i duartrokitet
prokuroria për nismën, ajo
linçohet - sigurisht kjo nuk do të

ndodhte pre cilindo që është kritik
ndaj Kurtit.
Ajo që ndodhi është se ministri në
detyrë Peci u mor në pyetje për një
rast të dyshuar për korrupsion.
Kur burgoset ndonjë ish-ushtar i
UÇK-së kurrë nuk bëhet kaq
zhurmë, po mjaftohen me ndonjë
reagim nga MPJD dhe pason
heshtje!
Kurse për një ministër në detyrë,
vetë kryeministri në detyrë Kurti i
del në mbrojtje duke e lavdëruar,
zëvendëskryeministrja në detyrë
dhe shefja në detyrë e
diplomacisë kosovare gjen motive
politike, e kështu edhe shpura e
tyre.
Nuk është për t’u befasuar, kur
vetë kryeministri në detyrë tash e
pesë muaj refuzon t’i përgjigjet
prokurorit, duke treguar se nuk e

njeh sistemin juridik të shtetit ku e
ka postin më relevant.
Po përse ky reagim për një
intervistim me dyshime për
korrupsion, sa të mbushet
mendja se bëhet fjalë për
persekutim nga një drejtësi
armike?
Arsyeja kryesore është se po
frikësohen se hetuesia e
prokuroria do të vazhdojnë edhe
ndjekjen e rasteve të tjera
korruptive, para së gjithash atë me
energjetikën.
Po çfarë shteti është ai ku reagohet
kaq ashpër nga figurat kyçe
politike pse intervistohet sekush
prej tyre për korrupsion, çfarë
përveç asaj se kërkohet drejtësi
alternative - ku i korruptuari i
partisë sime ka imunitet pikërisht
për këtë përkatësi.

Dhe çka është thelbësorja, ishte
vetëm marrje në pyetje dhe Peci
prezumohet i pafajshëm derisa
nuk dënohet.
Të qenit pasardhës i heroit Isa
Boletini, ose i cilitdo hero a figurë
të shquar të kombit, nuk paraqet
asnjë alibi juridike që shteti të mos
ketë të drejtën ta hetojë nëse ka
dyshime të bazuara për krim
ekonomik.
Kështu, po i thonë organeve të
drejtësisë - mos m’i prek njerëzit e
mi, se ata janë të paprekshëm!
E kjo bëhet edhe më neveritëse
kur një profesor shqiptar nga BE-
ja, i cili do të ishte e pritshme të
respektojë procedimin juridik që
kur të ketë dyshime të bazuara të
inicohet hetim -  e ngrit zërin
kundër organeve të drejtësisë!
Në sinkroni, prej kryeministrit në

detyrë Kurti e deri të profilet fake
në FB kanë të njëjtin akord: mos
guxoni as të dyshoni se ne jemi të
korruptuar, edhe nëse keni baza
për dyshime!
Kaq frikë të kihet nga drejtësia, sa
atë po duan ta ngulfasin!
Reagimeve të këtilla u gëzohen
vetëm të involvuarit në
korrupsion (e të tillët tasterat e
secilës parti i kanë vetëm si
maskim, sepse partitë i shohin si
mekanizma përmes të cilëve i
katrrisen shtetit për ta zhvatë në
çdo mënyrë të mundshme), sepse
ata ndjehen të mbrojtur dhe
inkurajohen për të vazhduar.
Politikanët që duan njëmend të
bëjnë një shtet të mirëfilltë juridik,
nuk ndërhyjnë e nuk nxisin
linçime, po e lënë drejtësinë të
veprojë papengueshëm.

IKD: SULMET E KOORDINUARA TË PARTISË NË PUSHTET
NDAJ PROKURORISË, MBUROJË PËR QEVERITARËT DHE

PROMOVIM I KULTURËS SË PANDËSHKUESHMËRISË
Faton DËRMAKU

PRISHTINË, 28 MAJ - Instituti i
Kosovës për Drejtësi (IKD) shpreh
keqardhje për vazhdimin e
mbrojtjes sistematike dhe
institucionale nga partia në
pushtet për secilin zyrtar të lartë
publik që është subjekt i hetimit
për vepra penale të korrupsionit.
Sipas IKD-së, vazhdimësia e
deklaratave të ministreve në
detyrë, Gërvalla dhe Haxhiu, pas
aksionit të ndërmarrë nga
Prokuroria Speciale në Ministrinë
e Bujqësisë, Pylltarisë dhe
Zhvillimit Rural, duke ofruar
mbrojtje institucionale ndaj
personave subjekt të hetimit për
afera korruptive, cenon rëndë
vlerat dhe parimet e sundimit të
ligjit, qeverisjes së mirë dhe
paraqet promovim të kulturës së
pandëshkueshmërisë. 
“Deklaratat e akterëve politikë që
i cilësojnë aksionet e Prokurorisë
si ‘inskenim i gërditshëm’ dhe si
‘hakmarrje’ janë të
papërgjegjshme dhe përbëjnë
tentim për të denigruar punën e
prokurorëve të PSRK. Deklaratat e
tilla, ashtu siç e kemi thënë në
vazhdimësi, përbëjnë ndërhyrje
të drejtpërdrejtë dhe të

papranueshme në sistemin e
drejtësisë, dëmtojnë dhe
rrezikojnë pavarësinë
institucionale të Prokurorisë si
dhe cenojnë besimin e publikut
jo vetëm në institucionet e
drejtësisë por edhe tërë sistemin
publik të Republikës së Kosovës.
Deklarata të tilla janë në
kundërshtim me thirrjet dhe
rekomandimet e publikuara në
raporte vendore dhe
ndërkombëtare ku kërkohet të
respektohet pavarësia e
institucioneve të drejtësisë dhe
parimi i ndarjes së pushteteve”,
thuhet në reagimin e IKD-së.
Sipas IKD-së, përdorimi i pozitës
politike për të sulmuar
personalisht prokurorë që janë në
ushtrim të detyrës zyrtare për
hetimin e dyshimeve për
korrupsion është praktikë e
dëmshme që cenon ndarjen e
pushteteve dhe krijon
precedentin e rrezikshëm të
pandëshkueshmërisë për zyrtarët
e lartë të pushtetit.
“Praktika e këtij lloji, bie ndesh
me parimet kushtetuese dhe me
pritjet e qytetarëve për sistem të
drejtësisë të pavarur dhe të
paanshëm. Në anën tjetër, sulmet
e tilla përbëjnë shembull të keq
për qytetarët, veçanërisht në një

kontekst ku është thelbësore
ndërtimi i besimit të publikut
ndaj institucioneve të drejtësisë.
Në vend që të garantojnë
transparencë dhe bashkëpunim
me organet e drejtësisë,
përfaqësues të Qeverisë në detyrë
dhe të partisë Guxo kanë
zgjedhur rrugën e përballjes
publike për të mbrojtur një
ministër nga hetimi. Pavarësisht
se çfarë pozite mban një individ,
askush nuk është mbi ligjin. Çdo
pretendim për abuzim me
detyrën publike duhet të hetohet
pa ndërhyrje dhe pa presion
politik. Kjo qasje paraqet
respektim të standardeve të
qeverisjes së mirë dhe nuk
nënkupton paragjykim të fajësisë.
Deklaratat e znj. Gërvalla
përbëjnë përpjekje për të
frikësuar dhe diskredituar
organet e ndjekjes penale, gjë që
përbën rrezik serioz për
funksionimin demokratik të
institucioneve”, theksohet në
reagim. 
Instituti i Kosovës për Drejtësi
thekson se qëndrime të tilla
përbëjnë rrezik për rrënimin e
sundimit të ligjit në vend.
“Qëndrimet e ministres në detyrë
dhe të Partisë Guxo e bëjnë edhe
më të vështirë luftën kundër
korrupsionit, të cilën qeveria Kurti
2 pretendonte ta kishte pasur
prioritet. IKD rikujton se reforma
në drejtësi nuk mund të bëhet
përmes presioneve, sulmeve dhe
linçimeve ndaj prokurorëve, por
përmes politikave të mirëfillta të
ndërtuara mbi parimet e
pavarësisë institucionale,
transparencës dhe
përgjegjshmërisë. Tentativa për të
delegjitimuar punën e
prokurorisë nuk është reformë,
por është pengesë serioze ndaj saj.
Ftojmë të gjithë akterët politikë,
përfshirë partinë në pushtet dhe
ministrat në detyrë, që të
përmbahen nga deklaratat
denigruese ndaj sistemit të

drejtësisë, të lejojnë që
institucionet përkatëse të kryejnë
punën e tyre në mënyrë të
pavarur dhe profesionale dhe të
mos përdorin institucionet e
shtetit për të mbrojtur interesa

personale apo partiake. Në një
demokraci funksionale,
prokuroria nuk duhet sulmuar
por duhet mbështetur në punën e
saj për drejtësi”, është thënë në
reagimin e IKD-së.

Ministri në detyrë i Bujqësisë,
Faton Peci, ka reaguar pas
intervistimit nga Njësia e Veçantë
Hetimore e Policisë së Kosovës
pas disa bastisjeve të kryera me
kërkesë të Prokurorisë Speciale.
“Të dashur qytetarë, miq e
familjarë; U jam mirënjohës për
shprehjen e shqetësimit si dhe
për solidaritetin e treguar gjatë
ditës së djeshme, me rastin e
intervistimit tim nga organet e
rendit dhe drejtësisë. Me theks të
veçantë, ju drejtohem 133,987
qytetarëve që më kanë dhuruar
gjënë më të shenjtë; besimin!
Jam i bindur që epilogu i këtij

procesi do të jetë i njohur për ju
sikurse është i njohur për rreth 30
mijë fermerë, që përfitojnë në
baza vjetore subvencione dhe
grante e që njëherit janë
dëshmitarët më të vëmendshëm
në çdo cep të Kosovës. Ata, më së
miri e dinë se në funksion të kujt,
e kam kryer detyrën zyrtare. Çdo
shkronjë, fjalë, si në të shkruar
ashtu edhe e thënë, është e
qasshme për secilin që ka
interesim. Kosova, si vend i
bekuar ka një popull të
mrekullueshëm, e mbi qiellin e
kësaj toke e këtij populli, ka Zot!”,
ka shkruar Peci në “Facebook”.

Peci pas intervistimit:
Mbi qiellin e kësaj toke
e këtij populli, ka Zot!

PRISHTINË, 28 MAJ - Në Kosovë ka
punë, por jo gjithmonë ka kush
ta bëjë. Fabrikat, ndërtimtaria
dhe tregtia në Kosovë po
përballen me mungesë të
theksuar të fuqisë punëtore.
Teksa qytetarë largohen për
paga më të larta në vendet e
Bashkimit Evropian (BE), disa
sektorë si ai i teknologjisë së
informacionit dhe komunikimit
(TIK) po arrijnë ta mbajnë
fuqinë punëtore në vend, duke
ofruar kushte më të mira dhe
mundësi të reja. 
Largimi i punëtorëve po e
shqetëson prodhuesin Berat
Mustafa, i cili drejton
kompaninë Fluidi Group, në
Gjilan, që prodhon vaj ushqimor
dhe pije freskuese.
Për dy vjet ai thotë se iu larguan
15 punëtorë, shumica prej tyre
për një punë të re në vendet e
BE-së. “Të gjithë punëtorët të
cilët janë larguar nuk janë
punëtorë të thjeshtë - janë
teknikë, teknologë, inxhinierë e
kështu me radhë. Ky është
shqetësimi më i madh”, thotë
Mustafa për Radion Evropa e
Lirë (REL).
Ai tregon se së fundi kishin
hapur një konkurs pune për dy
teknologë, dhe se askush nuk
kishte aplikuar.
Të dhënat nga Agjencia e
Statistikave të Kosovës (ASK)
tregojnë se vetëm brenda tre
vjetësh, nga fillimi i vitit 2021 e
deri në fund të 2023-s, nga
Kosova janë larguar mbi 105
mijë qytetarë. Të dhënat për
vitin 2024 ende nuk janë në
dispozicion, por ky trend ka
vazhduar, veçanërisht pas
liberalizimit të vizave për
Kosovën për zonën e BE-së.
Por, me largimin e punëtorëve
nuk ballafaqohet Arianit Fazliu, i
cili drejton kompaninë
softuerike Kutia, në Prishtinë,
sikurse edhe shumë kompani të
tjera në fushën e TIK-ut.
“Bashkëpunimi i kompanive
kosovare me kompani të huaja
ka sjellë projekte të reja, të cilat,
rrjedhimisht, mundësojnë edhe

kushte më të mira për punëtorët
e kësaj industrie”, thotë Fazliu
për REL-in.
Fazliu ka rreth 35 punëtorë, dhe
shumica prej tyre punojnë nga
shtëpia, por thotë se oferta dhe
kërkesa në tregun e punës në
sektorin e TIK-ut janë të
balancuara.
Pse mungojnë punëtorët për
fabrika, por jo edhe për fushën e
TIK-ut? Përgjigjja, sipas
ekspertëve, është e thjeshtë:
paga dhe perspektiva.
Anisa Zogaj, hulumtuese në
Institutin GAP, në Prishtinë,
thotë se nga krahasimi që i kanë
bërë pagave të Kosovës në
sektorin e njëjtë me pagat në
Gjermani, rezulton se edhe kur
përshtaten me koston e jetesës
në Gjermani, ato janë së paku dy
herë më të larta se në Kosovë.
Por, ky dallim në paga nuk është
edhe në sektorin e TIK-ut. “Pagat
në kompanitë e TIK-ut nuk janë
të bazuara vetëm në tregun lokal
të punës, pasi ka shumë persona
që punojnë në këtë sektor, por
ofrojnë shërbime për kompani
të ndryshme ndërkombëtare, gjë
që e bën sektorin më atraktiv”,
shprehet Zogaj.
Mustafa thotë se në kompaninë
e tij, paga mesatare është nga

700 deri në 800 euro neto,
ndërsa, sipas Fazliut, paga
mesatare në kompanitë e TIK-ut
është deri dy herë më e lartë.

Si e ka trajtuar qeveria
problemin e ikjes së

punëtorëve nga Kosova?

Nga Qeveria në detyrë e Kosovës
kanë thënë se gjatë katër vjetëve
kanë mbështetur me grante
bizneset me potencial prodhues
dhe kanë subvencionuar kredi
investuese. “Kemi pasur edhe
masa për subvencionimin e
rritjes së pagave të punëtorëve
dhe subvencionimin e pagave
për punëtorët e rinj përmes
platformës Superpuna”, tha
zëdhënësi i Qeverisë në detyrë,
Përparim Kryeziu, në një
deklaratë për REL-in.
Nga ekzekutivi pohojnë se
“zgjidhja afatgjate dhe e
qëndrueshme është lidhja e
arsimit me tregun e punës,” të
cilën thonë se janë duke e
jetësuar.
Sipas tyre, profilet e arsimit të
dyfishtë u caktuan përmes
dialogut me industri të
ndryshme në Kosovë, që ato t’i
përgjigjen nevojave të tregut.

Sipas të dhënave qeveritare,
aktualisht arsimi i dyfishtë po
zhvillohet në 12 profile në 23
shkolla profesionale brenda 14
komunave.
Zëvendësimi i punëtorëve nuk
është i vështirë për kompanitë e
TIK-ut, sepse edhe kur ka risi në
këtë punë, zgjidhja është e
thjeshtë, thotë Fazliu nga Kutia.
“Qëndrojmë mirë me fuqinë
punëtore, sepse është shumë i
lehtë konvertimi nga programer
tradicional në programer të
teknologjive të reja, të cilat do të
kërkohen në vitet në vijim”, thotë
ai.
Por, zgjidhjen brenda Kosovës
nuk po e gjejnë lehtë prodhuesit.
“Nuk na mbetet rrugë tjetër,
përveçse edhe ne të mendojmë
t’i sjellim këta punëtorë
profesionalë nga Azia, në
mënyrë që prodhimi të mos
ndalet”, thotë Berat Mustafa.
Nga Instituti GAP
paralajmërojnë se, nëse ky trend
i ikjes së profesionistëve dhe
punëtorëve vazhdon, Kosova
mund të përballet me ulje të
prodhimit - në një ekonomi që,
edhe ashtu, është shumë e varur
nga importet. “Duhet të
fokusohemi në mobilizimin e
fuqisë punëtore joaktive në

Kosovë për të zëvendësuar
boshllëkun e krijuar nga
emigrimi i punëtorëve”, thotë
Zogaj.
Sipas saj, shumica e vendeve të
lira të punës kërkojnë aftësi
praktike që mund të mësohen
brenda një kohe të shkurtër, dhe
mund të plotësohen me
pjesëmarrjen më të lartë të grave
në tregun e punës.
Këtë rekomandim për Kosovën e
kishte dhënë vitin e kaluar edhe
Banka Botërore në raportin e saj
të rregullt ekonomik për vendet
e Ballkanit Perëndimor. “Në
Kosovë dhe Bosnjë-
Hercegovinë, fokusi duhet të jetë
te reformat në tregun e punës
dhe mbrojtjen sociale, që do të
ndihmonin në rritjen e
pjesëmarrjes në fuqinë
punëtore, përfshirë rritjen e
pjesëmarrjes së grave në tregun
e punës”, shkruan në raport.
Sipas një ankete të fundit nga
ASK-ja, e publikuar më 22 maj
2025, shkalla e joaktivitetit te
gratë vazhdon të jetë e lartë.
Rreth 74 për qind e femrave të
moshës 15 deri 64 vjeç nuk
punojnë dhe nuk janë duke
kërkuar një punë, ndërsa kjo
matje te meshkujt rezulton me
39.4 për qind.

DY REALITETE NË KOSOVË: 
FABRIKAT ZBRAZEN, TIK-u RRITET

PRISHTINË, 28 MAJ - Deputeti i
Partisë Demokratike të Kosovës,
Abelard Tahiri, ka kërkuar
pezullimin e menjëhershëm të
vendimit të  ZRrE-së për daljen e
bizneseve në tregun e lirë të
energjisë elektrike më 1 qershor
2025, sepse kjo gjendje do ta
përkeqësojë edhe më shumë
situatën ekonomike.
Tahiri në një konferencë për
medie theksoi se shifrat alarmante
të çmimit të energjisë deri tani
janë rezultat i ankandeve të
kurdisura dhe përfitimeve
marramendëse për kompanitë e

lidhura me qeverinë Kurti. “Partia
Demokratike e Kosovës kërkon
auditim të jashtëzakonshëm nga
Zyra Kombëtare e Auditimit dhe
auditorë të pavarur për ankandet,
përfituesit dhe shumat e
shpenzuara, pezullim të
menjëhershëm të vendimit për
daljen e bizneseve në tregun e lirë;
si dhe hetim të thelluar nga
Prokuroria Speciale për të gjitha
zyrtarët dhe aktorët e përfshirë në
këtë skandal”, shtoi Tahiri.
Ai tha se pas tre vitesh bllokim nga
shumica parlamentare për të mos
lejuar hetimin e sektorit të

energjisë, qytetarët e Kosovës
kanë të drejtë ta dinë të vërtetën
për keqpërdorimet që rëndojnë
jetën dhe ekonominë e tyre.
“Publikimi i raporteve zyrtare mbi
shitblerjen e energjisë elektrike
gjatë vitit të kaluar ka konfirmuar
denoncimet e vazhdueshme të
Partisë Demokratike të Kosovës
për abuzimet në sektorin e
energjisë. Vetëm brenda një dite,
çmimi i transmetimit të energjisë
u rrit nga 2 në 798 euro për MWh,
duke i shkaktuar buxhetit një dëm
prej mbi 1 milion euro në vetëm 6
orë”, tha Tahiri.

TAHIRI: TË PEZULLOHET VENDIMI I ZRRE-së 
PËR DALJEN E BIZNESEVE NË TREGUN

E LIRË TË ENERGJISË ELEKTRIKE

Një deklaratë nga kancelari gjer-
man Friedrich Merz më 26 maj
në lidhje me sulmet me rreze të
gjatë veprimi brenda Rusisë
ringjalli një shpresë të gjatë në
Ukrainë – se Berlini më në fund
është gati t’i dërgojë Kievit rake-
tat e tij Taurus.
“Nuk ka më kufizime në rrezen e
armëve të dërguara në Ukrainë –
as nga Mbretëria e Bashkuar, as
nga Franca, as nga ne. Nuk ka
kufizime as nga SHBA-të,” tha
Merz.
Duke ulur disi pritjet, Merz të
nesërmen sqaroi se po i refero-
hej lejeve të dhëna nga aleatët e
Ukrainës vitin e kaluar, por për-
mendja e tij e “ne”-së ngriti
spekulime se ato mund të jenë
në rrugë – aktualisht, Berlini nuk
i ofron Ukrainës raketa me rreze
të gjatë veprimi që lidhen me
lejet e dhëna.
“Është një lajm i mirë që ata i
kanë hequr këto kufizime në
përdorimin e raketave”, tha për
Kyiv Independent Oleksandr
Merezhko, një ligjvënës ukrainas
dhe kryetar i komitetit të punëve
të jashtme të parlamentit.

“Por ku janë këto raketa? Ku
është Taurus, për shembull?”,
shtoi ai.

Pse Gjermania nuk e ka
dërguar raketat Taurus

në Ukrainë?

Qëndrimi i Gjermanisë për të
mos dërguar raketa Taurus për
Ukrainën ishte një politikë e nxi-
tur kryesisht nga Olaf Scholz,
paraardhësi i Merz. Ukraina ka
përdorur ATACMS të prodhuara
në SHBA për më shumë se një vit
dhe Storm Shadows të prod-
huara në Britani dhe Francë për
më shumë se dy vjet.
“Dorëzimi i raketave Taurus në
këtë pikë është më pak për
ukrainasit dhe më shumë për
gjermanët sepse Taurus është
bërë ky simbol përfundimtar i
frikës dhe ankthit gjerman të
përshkallëzimit”, tha për Kyiv
Independent Fabian Hoffmann,
një studiues doktoral në
Universitetin e Oslos i special-
izuar në teknologjinë e raketave.
“Dhe kjo është arsyeja pse dërgi-

mi i raketave Taurus është kaq i
rëndësishëm – ju e korrigjoni atë
gabim”, shtoi ai.
Ndërsa Scholz bllokoi
vazhdimisht dorëzimin e rake-
tave Taurus për shkak të
shqetësimeve të tij në lidhje me
përshkallëzimin, pasardhësi i tij
ka qenë shumë më i hapur në
lidhje me këtë mundësi.
Në prill, Merz madje sugjeroi
posaçërisht se Taurus mund të
përdoret për të synuar infra-
strukturën strategjike ushtarake
ruse në Krimenë e pushtuar,
përfshirë Urën e Krimesë.
Në një intervistë me ARD, Merz
theksoi nevojën për të mbështe-
tur Ukrainën në kalimin nga një
qëndrim reaktiv në një qëndrim
proaktiv në fushën e betejës,
duke thënë se Kievi duhet të jetë
i pajisur për të “formësuar ngjar-
jet” dhe për të “dalë përpara sit-
uatës”.
“Nëse gjërat vazhdojnë siç janë,
nëse, për shembull, lidhja më e
rëndësishme tokësore midis
Rusisë dhe Krimesë shkatërro-
het, ose nëse diçka ndodh në
vetë Krimenë, ku ndodhet pjesa
më e madhe e logjistikës
ushtarake ruse, atëherë kjo do të
ishte një mundësi për ta rikthyer
më në fund këtë vend strategjik-
isht në skenë”, tha Merz.

Dallimi i Taurus

Në rreze, shpejtësi dhe ngarkesë,
Taurus i ngjan shumë Storm
Shadow, i cili prodhohet nga
prodhuesi i Taurus, filiali francez
i MBDA.
“Scalp/Storm Shadow dhe

Taurus i përkasin të njëjtës klasë
raketash lundrimi”, shkroi një
përfaqësues i MBDA
Deutschland në një deklaratë
për Kyiv Independent.
“Ato ndryshojnë në të dhënat e
tyre të performancës, por të dyja
janë thelbësisht të përshtatshme
për misione goditjesh të thella
kundër objektivave strategjikë”.
Dallimi kryesor për Taurus është
në projektimin e kokës aktuale
të raketës – Taurus mund të pro-
gramohet të shpërthejë pasi të
godasë një objektiv specifik, siç
është një bunker.
Raketa mund të depërtojë dhe
në fakt të numërojë shtresat
para shpërthimit përfundimtar,
duke maksimizuar dëmin.
Taurus do të përfaqësonte një
përmirësim të madh të fuqisë së
zjarrit të goditjes së thellë të
Ukrainës, kryesisht sepse mund
të shpërthejë përmes forti-
fikimeve më të dendura ruse.
Falë një motori më efikas, shpje-
gon Hoffmann, Taurus gjithash-
tu mund të arrijë më thellë në
Rusi sesa sistemi tjetër aktual-
isht në arsenalin e Ukrainës, dhe
ka më shumë fuqi shpërthyese
sesa grupi i ri i “dronëve rake-
tash” të goditjes së thellë të
Ukrainës.
Pavarësisht një rreze veprimi të
reklamuar publikisht prej 560
ose më shumë kilometrash,
Hoffmann beson se ato mund të
arrijnë 700 deri në 800 kilome-
tra. Megjithatë, ato lëshohen nga
ajri, kështu që ato burojnë nga
aeroplanë që nuk do të ishin mbi
vijën e frontit, ku do të ishin të

prekshëm ndaj zjarrit rus
kundërajror.
Taurus “mund të përshtatet
lehtësisht” me avionët luftarakë
F-16, të cilët tani janë të vendo-
sur në Ukrainë, dhe me Gripen –
një avion suedez që mund të jetë
në rrugë së shpejti.
“Taurus është sistemi më i mirë i
armëve në arsenalet perëndi-
more për të rrëzuar urat”, tha
Hoffmann.
“Pra, në teori, nëse Ukraina
dëshiron të rrëzojë Urën e
Krimesë, Taurus do të ishte siste-
mi ideal i armëve për ta bërë
këtë”.

Objektivi – Ura e Krimessë
e Putinit

E ndërtuar pas pushtimit të
paligjshëm të Krimesë nga Rusia
në vitin 2014, Ura e Krimesë
është një rrugë kritike furnizimi
dhe transporti për forcat ruse në
territoret e pushtuara ukrainase.
Ajo gjithashtu ka një vlerë të
madhe simbolike – projekti prej
4 miliardë dollarësh ishte një
deklaratë politike e projektuar
për të çimentuar atë që
Presidenti rus Vladimir Putin e
pa si një nga momentet e tij
kurorëzuese – aneksimin e
Krimesë.
Ura ka qenë një objektiv i
përsëritur i sulmeve ukrainase,
duke pësuar dëme të kon-
siderueshme në tetor 2022 dhe
korrik 2023, megjithëse asnjëri
nuk arriti ta nxjerrë urën nga
funksionimi.
Demi mund ta ndryshojë poten-
cialisht këtë.

NËSE GJERMANIA DËRGON RAKETA
TAURUS NË UKRAINË, RUSIA KA NJË

PROBLEM TË MADH ME URËN E KRIMESË 

E ndërtuar pas pushtimit të paligjshëm të Krimesë
nga Rusia në vitin 2014, Ura e Krimesë është një
rrugë kritike furnizimi dhe transporti për forcat
ruse në territoret e pushtuara ukrainase.
Ajo gjithashtu ka një vlerë të madhe simbolike –
projekti prej 4 miliardë dollarësh ishte një
deklaratë politike e projektuar për të çimentuar
atë që Presidenti rus Vladimir Putin e pa si një nga
momentet e tij kurorëzuese – aneksimin e
Krimesë

Drita ndan rrugët
me Huruglicën

Kampionia e Kosovës, Drita, ka
njoftuar se është larguar nga
skuadra futbollisti Ensar
Huruglica, i cili për një vit e
gjysmë mbrojti ngjyrat e klubit
gjilanas. “Ensar Huruglica pas
një viti e gjysmë përfundon
rrugëtimin me ne. Pas
përfundimit të kontratës
Ensarit i është dhënë
lamtumira në ndeshjen me
bashkëlojtarët dhe tifozët.
Suksese në vazhdim Ensar dhe
paç fat!”, thuhet në njoftimin e
Ditës.
Nga Drita është larguar
Kastriot Selmani, kurse
kontratat me skuadrën
kampione i kanë vazhduar
Blerim Krasniqi, Hasan
Gomda, Juan Camilo Mesa,
Albert Dabiqaj dhe Ron Broja,
ndërsa si përforcim ka ardhur
Liridon Balaj.

Prishtina ‘blindon’
me kontratë Mujën

FC Prishtina ka vazhduar
rinovimet e kontratave. I
radhës që ka vazhduar
bashkëpunimin është Ardian
Muja. Anësori mitrovicas do të
mbetet në kryeqytet edhe për
dy vjet të tjera, pasi ka
nënshkruar kontratë deri në
qershor të vitit 2027. Ka qenë
faqja zyrtare e FC Prishtinës që
ka njoftuar se Muja ka
vazhduar kontratën dhe do të
mbetet në kryeqytet. “Ardian
Muja ka zgjatur kontratën,
duke konfirmuar përkushtimin
ndaj ekipit edhe për dy sezone
në vijim. Me shpirtin luftarak
dhe kontribut të vazhdueshëm
në fushë, Muja është një nga
shtyllat kryesore të skuadrës”,
thuhet në njoftimin e FC
Prishtina.

SHKURT

Mesfushori i Kosovës, Florent
Muslija, ka tërhequr
vëmendjen e skuadrës nga
Turqia, Alanyaspor. Mediet
turke kanë raportuar se
Alanyaspori po interesohet

për mesfushorin nga Kosova, i
cili këtë verë do të largohet
nga skuadra e Freiburgut.
Muslija te skuadra turke po
shihet si përforcim ideal për
mesfushën dhe për këtë arsye

po insiston në transferimin e
tij. Në fakt, thuhet se
Alanyaspori është në
negociata me 26-vjeçarin, i
cili është i gatshëm ta
vazhdojë karrierën në

Superligën e Turqisë. Në
sezonin e fundit, Muslija nuk
ka pasur hapësirë pasi ka
regjistruar 9 paraqitje në
Bundesligë për Freiburgun,
ekip që tashmë e ka nxjerrë në

shitje dhe nuk po llogarit në
shërbimet e tij. Ai ka kontratë
me Freiburgun deri në vitin
2028, kurse kartoni i tij
vlerësohet rreth dy milionë
euro.

MMuusslliijjaa,,  aaffëërr  ttrraannssffeerriimmiitt  tteekk  AAllaannyyaassppoorrii

Veton ZYMBERI, redaktor i sportit

Skuadra e Ballkanit U21
është kurorëzuar me titullin
e kampionit në Superligën

U21. Pas ndeshjes së xhiros
së 26 kundër Ferizajt, të
cilën suharekasit e fituan

3:2, u mbajt ceremonia e
shpalljes së kampionit në
këtë kategori. Trofeun dhe

medaljet për kampionët
U21 i ndanë Ismajl Ajeti,
anëtar i Komitetit Ekzekutiv

të FFK-së dhe Agron
Shosholli, administrator i
garave. 

FFCC  BBaallllkkaannii  ffiittoonn  ttiittuulllliinn  ee  kkaammppiioonniitt  nnëë  SSuuppeerrlliiggëënn  UU2211

“Epoka e re” 

PRISHTINË, 28 MAJ - Përfaqësuesja e
Kosovës në konkurrencën e femrave ka
nisur përgatitjet për ndeshjen kthyese
kundër Letonisë në kuadër të Ligës së
Kombeve. “Dardanet” kanë zhvilluar
stërvitje përgjatë dy ditëve të fundit,
ndërsa ekipi pritet të kompletohet me
ardhjen e futbollisteve të cilat luajnë në
klubet evropiane. Përmes këtyre seancave
stërvitore përzgjedhësi Sermaxhaj ka
punuar kryesisht me futbollistet të cilat
kanë përfunduar kampionatin në ligat ku
luajnë, për ta rikthyer formën e tyre fizike.
“Arsyeja pse e kemi bërë ndaras është se
shumica e futbollisteve, sidomos ato që
luajnë në ligën e Turqisë, ka 25 ditë që
kanë përfunduar kampionatin dhe ideja
është që me këto dy ditë stërvitje t'i
kthejmë sa më shpejt në ritmin e lojës”, ka
thënë ai. “Ne mësuam nga dueli i parë
ndaj Letonisë dhe duke e parë që kanë një
mënyrë të veçantë të lojës e cila dallon
nga mënyra se si luajmë ne në Ballkan,
atëherë do të provojmë diçka që do të na
shërbejë edhe në ndeshjen e kthimit.

Është një ndeshje shumë e rëndësishme,
por besoj fuqishëm se e kemi potencialin
e mjaftueshëm që ta kalojmë këtë sfidë
dhe të kualifikohemi në Ligën B”, ka
shtuar Sermaxhaj. 
Ndonëse Kosova kishte pësuar humbje në
ndeshjen e parë kundër Letonisë si
vendëse, kësaj radhe synon të kthehet me
pikë nga ky udhëtim i rëndësishëm. “Do
të mundohemi që në secilin repart të
përmirësojmë diçka dhe t’i shfrytëzojmë
forcat që i kemi. Do të mundohemi të
punojmë më shumë në sulm që t’ia
pamundësojmë kundërshtarit ta aplikojë

lojën. Edhe në grumbullimin e kaluar e
kemi analizuar kundërshtarin dhe në këtë
grumbullim. Besoj se do të dalim të
suksesshme”, ka thënë Kaltrina Biqkaj. 
Shpresa për rezultat pozitiv ka edhe
futbollistja Donjeta Halilaj. “Atmosfera
brenda kampit është shumë e mirë. Besoj
se jemi ekip shumë i komponuar dhe
patjetër se në Letoni udhëtojmë për
fitore”, ka deklaruar ajo.
Kosova dhe Letonia përballen më 3
qershor nga ora 20:00 në Riga, ndërsa me
kundërshtarin ndajnë pikë të barabarta
në grup me gjithsej 6 sosh.

‘Dardanet’ fillojnë përgatitjet, 
paralajmërojnë fitore ndaj Letonisë 

PRISHTINË, 28 MAJ - Presidenti i Komitetit
Olimpik të Kosovës, Ismet Krasniqi, ka
pritur ekipin e karatesë së Kosovës pas
suksesit të arritur në Kampionatin
Evropian të Karatesë që u mbajt në
Yerevan të Armenisë. 
Betim Maliqi fitoi medaljen e bronztë
sikurse ekiporja e vajzave, ndërsa Islam
Selmani doli i pesti. Me ekipin ishin edhe
sekretari i përgjithshëm i FKK-së, Nazmi
Gashi dhe përzgjedhësi Isak Curri.
“Presidenti përgëzoi ekipin për suksesin e
arritur, duke thënë se medaljet e fituara
tashmë nuk janë befasi, por sukses i
vazhdueshëm i punës dhe përkushtimit të
sportistëve, trajnerëve, klubeve dhe vetë
federatës”, thuhet në njoftimin e KOK-ut. 
Nga ana e tyre, sekretari Gashi,
përzgjedhësi Curri, por edhe vajzat

Fortesa Orana, Vlera Qerimi e Behije
Mustafa, që ishin të pranishme, folën për
sfidat dhe suksesin e shënuar. Derisa për

Betimin ishte medalja e parë në një nivel
të tillë, për vajzat është suksesi i dytë pas të
bronztës në Kampionatin Botëror.

Krasniqi përgëzon ekipin e karatesë
për suksesin e arritur në Armeni 

IINNDDIIAANNAAPPOOLLIISS,,  2288  MMAAJJ --  Indiana
Pacers ka triumfuar ndaj
New York Knicksit me
rezultatin 130:121 dhe mori
epërsinë 3-1 në serinë
gjysmëfinale të Konferencës
Lindore. Indiana zhvilloi një
ndeshje të shkëlqyer, duke
mbajtur avantazhin gjatë

gjithë kohës dhe duke e
merituar plotësisht fitoren
në parket. Liderët e fitores
ishin Tyrese Haliburton dhe
Pascal Siakam, të cilët
shkëlqyen në çdo aspekt të
lojës. Haliburton ishte i
jashtëzakonshëm duke
arritur një ‘Triple-Double’

fantastik me 32 pikë, 12
kërcime dhe 15 asistime,
ndërsa Siakam kontribuoi
me 30 pikë. Nga ana tjetër,
për Knicksin, Jalen Brunson
shënoi 31 pikë, ndërsa Karl-
Anthony Towns realizoi një
‘Double-Double’ me 24 pikë
dhe 12 kërcime. Ndeshja e

pestë do të luhet natën mes
së enjtes dhe së premtes në
Madison Square Garden, ku
Knicksi do të kërkojë me çdo
kusht të mbijetojë në seri.
Nëse vendasit arrijnë të
fitojnë, duelet e mundshme
të radhës do të zhvillohen
më 31 maj dhe 2 qershor,

përkatësisht jashtë fushës
dhe në shtëpi.

IInnddiiaannaa,,  nnjjëë  ffiittoorree  llaarrgg  ffiinnaalleess  ssëë  mmaaddhhee  ttëë  NNBBAA--ss

Jashari: I lumtur në Club Brugge, por
jam ambicioz

Ardon Jashari luajti sezonin e parë me Club Brugge.
Paraqitjet në Belgjikë ishin mjaft të mira, teksa u
vlerësua edhe si futbollisti më i mirë i kampionatit.
Mesfushori pëlqehet nga disa skuadra, ndër to PSG. Për
të ardhmen ka folur vetë Jashari në një intervistë të
dhënë së fundmi. “Ndeshja e fundit nuk ishte
lamtumirë. Jam shumë i lumtur në Brugge, në të njëjtën
kohë jam shumë ambicioz. Nuk dihet kurrë se kur do të
paraqitet projekti i duhur në futboll”, ka shtuar Jashari.

Juve, favorit në garë për transferimin e
Ismajlit

Mbrojtësi i Kombëtares së Shqipërisë, Ardian Ismajli,
pritet që karrierën ta vazhdojë në Serinë A. Disa
skuadra janë të interesuara për shërbimet e tij, por
favorit është Juventusi. Ismajlit muajin tjetër i skadon
kontrata me Empolin, ekip që sezonin e ardhshëm do
të bëjë gara në Serinë B. 28-vjeçari prej vitit 2020 bën
karrierë në elitën e futbollit italian, fillimisht te Spezia
dhe pastaj tek Empoli, ekip të cilit iu bashkua në verën
e vitit 2021. Këtë sezon Ismajli ka treguar paraqitje të
mira dhe ishte ndër mbrojtësit më të vlerësuar në
Serinë A, ku regjistroi 29 paraqitje dhe në disa ndeshje
barti shiritin e kapitenit tek Empoli. Interesim për
shërbimet e mbrojtësit kuqezi kanë treguar edhe Napoli
dhe Lazio. 

Yamali rinovon me Barcelonën deri në
vitin 2031

FC Barcelona ka konfirmuar rinovimin e kontratës së
yllit të ri Lamine Yamal deri në vitin 2031, duke mbyllur
kështu çdo spekulim për të ardhmen e tij. Marrëveshja
u arrit pas disa ditësh negociatash intensive me
përfaqësuesin e tij Jorge Mendes dhe u firmos në zyrat e
presidentit Joan Laporta në praninë e Decos dhe Rafa
Yustes. Yamal, vetëm 17-vjeçar, kishte kontratë deri në
vitin 2026, por për shkak të progresit të
jashtëzakonshëm në fushë, klubi dhe lojtari ranë
dakord për një kontratë të re që do të aktivizohet më 13
korrik, kur ai mbush 18 vjeç. Klauzola e prishjes mbetet
një miliard euro, duke e bërë praktikisht të paprekshëm
për klubet e tjera. Me këtë lëvizje, Barça siguron të
ardhmen e njërit prej talenteve më premtues në botë, i
cili tashmë shihet si lideri i ardhshëm i skuadrës.
Rinovimi vjen në një moment kyç, përpara pushimeve
verore dhe pjesëmarrjes së Yamalit me Spanjën në
“Final Four” të Ligës së Kombeve. Barcelonizmi mund
të marrë frymë lirisht: e ardhmja është e blinduar.

SHKURT 

Lando Norris u rikthye te fitorja
në garën e fundit të Formulës 1
zhvilluar në pistën qytetase të
Montekarlos. Sukses që ngushtoi
në tri pikë diferencën me Oscar
Piastri, të dy pilotë të McLarenit.
Një sukses që nisi nga vendi i

parë që siguroi të shtunën në
provat zyrtare. “Kam punuar
shumë gjatë muajve të fundit për
ta rikthyer besimin që kisha në
Australi. Ajo që ndjeva këtë
fundjavë ishte një hap i vogël
përpara. Nuk është se kam

goditur në shenjë tani dhe
gjithçka është kthyer në
normalitet”, ka deklaruar Norrisi.
“Ka ende gjëra për të cilat duhet
të punoj si pilot dhe të tjera që
duhet të punoj me ekipin për të
pasur një makinë me të cilën

ndihem rehat. Në çdo rast, jam
shumë krenar për ‘pole’ të së
shtunës. Jam më i lumtur me atë
rezultat sesa me fitoren”, ka
shtuar piloti britanik i McLarenit.
“Gjatë gjithë jetës sime kam qenë
një pilot i shpejtë në kualifikuese

dhe gjetja e këtij aspekti është ajo
që ka më shumë rëndësi për
mua. Nëse nuk e shprehni
nivelin tuaj më të mirë, nuk
mund të konkurroni kundër
pilotëve më të mirë në botë”, ka
deklaruar Lando Norris.

NNoorrrriiss::  FFiittoorrjjaa  nnëë  MMoonntteekkaarrlloo  eerrddhhii  qqëë  ddiittëënn  ee  sshhttuunnëënn  nnëë  kkuuaalliiffiikkuueessee,,  aajjoo  vvlleenn  mmëë  sshhuummëë  sseessaa  ggaarraa

MILANO, 28 MAJ - AC Milan ka
zyrtarisht një drejtues të ri
sportiv: bëhet fjalë për Igli Tarën,
ish-drejtorin e Lazios, i cili pas
disa viteve larg fushës së lojës ka
vendosur të rikthehet në skenë,
këtë herë në një nga klubet më të
mëdha të futbollit evropian. Tare
është paraqitur për herë të parë
në një intervistë për Milan TV,
duke shprehur emocionin dhe
ambicien për këtë detyrë të re. 
“Milani ka një histori të
lavdishme. E kam ndjekur që
fëmijë, që në kohën e Wilkins dhe
Hateley. Familja ime ishte
gjithmonë e lidhur me këtë klub,
të gjithë xhaxhallarët e mi ishin
milanistë”, u shpreh Tare me
emocion. “Për mua është shumë
e veçantë që sot jam pjesë e klubit
që kam dashur që fëmijë. Madje
edhe debutimi im në Serinë A
ishte në një ndeshje Brescia -
Milan, dhe djali im i parë lindi
gjatë një ndeshje Milan - Bologna”. 
Tare shprehu qartë qëllimin e tij: ta
rikthejë Milanin në majat e
futbollit. “Ky është një klub ku
kërkohet të fitosh menjëherë. Kam
ide të qarta dhe dua t’i zbatojmë
bashkë me stafin. Kam biseduar
gjatë me Giorgio Furlanin dhe
Zlatanin për këtë projekt. Dua të
sjell energji dhe entuziazëm pas

një sezoni të gjatë dhe zhgënjyes”,
ka thënë Tare. “Roli im nuk është
vetëm teknik, por edhe strategjik.
Duhet të ndërtojmë një skuadër
me lojtarë të rinj që kuptojnë
peshën e fanellës kuqezi. Kur të
arrijmë ta transmetojmë këtë
ndjenjë te lojtarët tanë, do ta kemi
hedhur hapin e parë drejt
suksesit”, ka shtuar drejtori i ri
sportiv. 
Tare vuri theksin edhe te puna në
grup. “Do të bashkëpunoj ngushtë
me Furlanin, Ibrahimoviçin dhe
Moncadan. Bashkëpunimi është
thelbësor për ta rikthyer Milanin
në kulmet që i takojnë”, ka shtuar
shqiptari. 
Igli Tare ka thënë se edhe futbolli
ka ndryshuar shumë në pesë vitet

e fundit. “Futbolli ka ndryshuar
shumë. Çdo pesë vjet ritmet dhe
mënyra e të punuarit ndryshojnë.
Duhet të jemi të përgatitur për
këto cikle. Gjithçka nis nga
rezultatet në fushë. Ato
përcaktojnë gjithçka tjetër”,
shpjegoi Tare, duke theksuar
nevojën për strategji të qarta dhe
vizion të freskët. Në fund Tare pati
një mesazh për tifozët: “Dua të
shoh një skuadër që lufton për
fanellën, që ka uri dhe dëshirë për
fitore. Dua ta shoh ‘San Siron’ të
shpërthejë nga gëzimi. Do të jap
gjithçka që ky emocion të
rikthehet. T’i shohësh tifozët
milanistë të gëzuar është një nga
gjërat më të bukura në futboll”,
tha Tare.

Tare: Të rikthejmë Milanin në
majën e futbollit

MILANO, 28 MAJ - Trajneri
portugez Jose Mourinho e ka
thënë hapur se nuk kishte
dëshirë që Interi t’i fitonte tre
titujt më të rëndësishëm të
sezonit, Serinë A, Kupën e
Italisë dhe Ligën e Kampionëve,
objektiv ky që ishte i arritshëm
për skuadrën italiane deri para
një muaji. Tani për
“nerazzurrët” mbetet vetëm
objektivi maksimal në fushë,
Liga e Kampionëve. Duke folur
për “SkySports”, trajneri
portugez pranoi më pas se
kishte frikë se rekordi i Interit të
tij në vitin 2010 mund të
barazohej. “Do të jem pak i keq,

por shumë i sinqertë. Vërtet
kisha frikë se ata mund të
fitonin tripletën dhe nuk doja
që ata ta fitonin. Tripleta është e
imja”, ka thënë “Special One”
duke buzëqeshur. “Por tani që
ata kanë humbur si ligën ashtu

edhe Kupën e Italisë, duhet të
them se do të doja t’i shihja ta
fitonin Ligën e Kampionëve.
Luis Enrique po bën një punë të
jashtëzakonshme në Paris. Ai e
ka transformuar plotësisht
ekipin. Ata kanë humbur, le të
themi, lojtarin e tyre numër një,
por kanë arritur të rindërtojnë
gjithçka në një mënyrë të
jashtëzakonshme. Pra, nëse
Luis do të fitonte, do të isha i
lumtur edhe për të”, ka shtuar
Mourinho. 
Interi dhe Paris-Saint-Germain
do të ballafaqohen të shtunën
në finalen e Ligës së
Kampionëve.

Mourinho: Kisha frikë se Interi
mund ta fitonte tripletën

Republika e Kosovës 

Republika Kosova-Republic of Kosovo 
Qeveria –Vlada-Government  

Ministria e Drejtësisë-Ministraskvo Pravde-Ministry of Justice 
 

Agjencia për Administrimin e Pasurisë së Sekuestruar dhe të Konfiskuar  
 Agencija za Upravljane Zoplenjenom i Konfiskovanom Imovinom 
Agency for Administration of Sequestrated and Confiscated Assets 

 

- Fuat Hoxhaj shpall të pavlefshme
dëftesat e kl Vl - lX shfmu “Xhevat
Berisha” Prizren.

- Ibrahim Krasniqi shpall të pavlef-
shme dëftesat e kl Vl - lX shfmu
“Rudolf Ëalther” Dejne. 

- Visar Ninaj shpall të pavlefshme
dëftesat e kl l - Vlll shfmu “Hysen
Rexhepi” Prizren.

- Daim Letaj shpall të pa vlefshme
dëftesën e shkollës fillore “Bajram
Curri” Romaj.

- Astrit Shartari  shpall te pavlef-
shme dëftesat e klasës 10,11,12,13
dhe certifikatën e shmlt  “Arkitekt
Sinani”.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-
940 dhe 049/ 737-867. 

- Lëshoj banesën me qira, e cila 
gjendet prapa AAK-së, me kushte të
volitshme dhe po ashtu me çmim të
volitshëm. 

- Për informata më të hollësishme
na kontaktoni në numrin 
e telefonit: 044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti,
banesa është dy dhomshe e mobiluar,
lëshohet me qira prej 1 qershori deri me
1 gusht (dy muaj), çmimi sipas marrëvesh-
jes. Për informata në tel. 044/171-328. 

- Lëshoj banesën e re me qera në qendër
prapa teatrit Kombëtar, me sipërfaqe
prej: 60 m2. Banesa ka një dhomë
gjumi, sallon dhe kuzhinë. Ka të gjitha
pajisjet. Çmimi: 300 €uro. Banesa
lëshohet për afate të gjata dhe të
shkurtra. Informata në tel: 049\44-
888-801 (viber)  

- Lëshoj banesë me qira, pent-
house. Banesa gjendet te Rrethi i
Veternikut në Prishtinë. Banesa ka
150 m2, dhe ka 3 dhoma, dy
banjo, 2 garazha si dhe shpajz.
Për info mund të na kontaktoni në
këtë nume të tel: 049-440-466. 

- Lëshoj banesën një dhomshe me
qira , ne lagjen Dardania afër 
Postës Kryesore (posta e Madhe)
Kroi i Bardhe, banesa është e
mobiluar tërësisht.  Për informata
lajmërohuni në tel: 044/558-894
Prishtinë.  

- Lëshoj me qira banesën e
mobiluar te salloni i mobileve
"ALBED" në Fushë Kosovë.
Banesa i ka 65 metra katrorë
dhe është e gatshme për
banim. Më shumë informata
në: 044/706-079.

>> SHPALLJE TË VOGLA <<

P R I S H T I N Ë

